
Фахово-методолоґийне упутство за зоперанє уношеня и контролу ширеня COVID-19 у Републики Сербиї

Предмет: Вименка Прилогу 7. Поступок з блїзкима контактами особи хтора хора од COVID-19 Фахово-методолоґийного упутства за зоперанє уношеня и контролу ширеня COVID-19 у Републики Сербиї

Маюци у оглядзе актуалну епидемиолоґийну ситуацию у Републики Сербиї, як и рушанє епидемиї у других Европских жемох, а у вязи зоз зявеньом и трансмисию делта и омикрон вариянти вирусу SARS-CoV-2, облапенє з вакцинацию, обчековани ефекти новей габи на капацитети здравственей системи и дружтво у цалосци, а у складзе зоз заключеньом Кризного штабу за зоперанє оберацей хороти COVID — 19 зоз 90. схадзки (число 53-0262/2022-1 од 14. януара 2022. року) давеме шлїдуюци предкладаня вименкох Прилогу 7. Фахово-методолоґийне упутство за зоперанє уношеня и контролу ширеня COVID-19 у Републики Сербиї:

1. Мира карантину у хижних условийох за шицки идентификовани блїски контакти COVID-19 случаї запровадзує ше у тирваню 5 календарских дньох од моменту остатнього контакту.
· По виходзеню 5 дньох, кед у тим периодзе нє пришло до зявеня симптомох и знакох хороти COVID-19, карантин ше претаргує без тестираня.
· Датум остатнєй виложеносци, односно остатнього контакту зоз COVID-19 случайом то нулти дзень.
· Шицки контакти хторим предписана мира карантину, маю обовязку же би ше по преставанє тирваня мири карантину, у наступних, додатних, пейцох дньох, точнєйше по виходзенє 10 дня од дня остатнього контакту з COVID-19 случайом строго притримовали предписаних мирох особней защити (ношенє защитней маски типа N95 вше кад ше у завартим просторе пребува з другима особами у истей просториї, як и на отвореним кед нє мож отримац одстоянє хторе виноши найменєй два метери од других особох, умиванє и дезинфекция рукох, керованє збераня у завартим и на отвореним просторе).
2. Од мири карантина после блїзкого контакту зоз COVID-19 случайом виокремени шицки особи хтори виполнюю найменєй єден зоз шлїдуюцих критериюмох:
· доказ о приятей другей, односно трецей дози вакцини процив оберацей хороти COVID-19 з яким ше потвердзує же вакцинация нє старша як 210 днї од остатнєй дози вакцини,
· доказ о прелєжаней оберацей хороти COVID-19 у форми позитивного REAL TIME PCR тесту на SARS-CoV-2 або тесту за детекцию антиґену SARS-CoV-2, хтори нє младши як 14 и нє старши як 210 днї од дня браня прикладнїку. Кед тест за детекцию антиґена SARS-CoV-2 поробени у лабораториї у приватней власносци, односно нє уписани є до информацийней системи covid.rs попри резултату теста ше муши мац звит лїкара з ковид амбуланти, або звит о госпитализациї (одпусни лїст) у хторих ше потвердзує дияґнозу хорори COVID-19 у периодзе кед окончене тестиранє, пре прилапйованє доказох за потреби ошлєбодзованя од обовязки карантину/карантину у хижних условийох.
· позитивни резултат серолоґийного тестираня на SARS-CoV-2 S-Protein (RBD) Immunoglobulin G (IgG) зробени у даєдней з лабораторийох у явней власносци, нє старши як 90 днї од дня браня прикладнїку.
· Особи хтори виокремени од мири карантину пре горе наведзени причини маю обовязку ше по виходзенє 10-того дня од дня остатнього контакту зоз COVID-19 случайом строго притримовац предписаних мирох особней защити (ношенє защитней маски типа N95 вше кед ше у завартим просторе пребува з другима особами у истей просториї, як и на отвореним кед нє мож отримовац одстоянє хторе виноши найменєй два метери од других особох, умиванє и дезинфекция рукох, керованє збераня у завартим и на отвореним просторе).


ОБГРУНТОВАНЄ

Анализуюци епидемиолоґийну ситуацию COVID-19 охорйованя у швеце после мая 2021. року обачене пороснуце охорйованя од COVID-19 после краткотирвацого опадованя числа хорих. Mедзи новоохоренима у периодзе од авґуста 2021. року та по конєц 2021. року главни виволовач хороти була делта вариянта SARS-CoV-2 вирусу, док охорйованє у векшини случайох дияґностиковане при нєвакцинованих особох. Остатнїх тижньох 2021. року пришло до зявеня и трансмисиї новей омикрон вариянти SARS-CoV-2 вирусу хтора на початку 2022. року знова приведла до пороснуца инциденциї COVID-19. Моментално у нашей популациї циркулую обидва вариянти, делта и омикрон, а найновши нєурядово податки з януара мешаца 2022. року указую же при 80% хорих од COVID-19 изолована омикрон вариянта SARS-CoV-2 вирусу.
Кед у питаню делта вариянта SARS-CoV-2 вирусу, резултати виглєдованя указали же делта вариянта вирусу була вецей як 60% заразнєйша у одношеню на предходни, по теди познати вариянти. Обачене же при делта вариянти период инкубациї скрацени, так жа максимални период инкубациї преценєни на 11,5 днї, а зазначене и векше вирусне обтерхованє и предлужене тирванє вилучованя вирусу и то до 18 днї. Обачене же особи заражени з делта вариянту найзаразнєйши под час вчасних стадиюмох инфекциї, и то 2,1 дзень пред зявеньом симптомох и же отримую високе вирусне обтерхованє и оберацосц до 7. дня по зявеню симптомох. Резултати потерашнїх студийох указую на малу вироятносц же пациєнти з благима по умерени симптоми COVID-19 заразни длужей як 10 днї после зявеня симптомох.
Нєдавни студиї о делта вариянти SARS-CoV-2 указую же ризик од зарази менши за цалком вакцинисани особи. Кед пришло до зарази вирусне обтерхованє подобне при вакцинованих и нєвакцинованих особох, гоч обачене же воно баржей опада при вакцинованих. Обсервацийни студиї указали же одбранєбна способносц имунолоґийней системи процив COVID-19 опада после 5 мешацох од подполней вакцинациї, алє вакцина и далєй ефикасна у зопераню госпитализациї и розвою чежкей форми хороти.
Од 24. новембра кед перши раз у Южней Африки потвердзена инфекция виволана з нову B.1.1.529 вариянту SARS-CoV-2 вирусу, хтора ше вола Омикрон и хтора означена як VOC (Variants of Concern) мало єст податки хтори у подполносци толкую вирусолоґийни, клинїчни и епидемиолоґийни характеристики тей вариянти. Зоз провадзеньом рушаня числа охорених и тих цо су госпитализовани у жемох дзе Омикрон доминантна вариянта цо є изолована при охорених од COVID-19, заключене же тота вариянта контаґиознєйша и прето ше швидше шири од предходней делта вариянти, а чежина клинїчней слики єднака або благша у одношеню на клинїчну слику хтора замеркована при предходних вариянтох. За вариянту Омикрон, податки ше ище вше зазберує и анализує, а даєдни звити суґерую же и при ровнаню з предходнима вариянтами, Омикрон ма кратши период инкубациї (2-4 днї).
Студия у Велькей Британиї у хторей анализовани 236.023 случаї COVID-19 виволани з делта вариянту и 760.647 случаї COVID-19 виволани з омикрон вариянту указала же ефикасносц вакцинох процив COVID-19 процив омикрон вариянти нїзша у прировнаню з делта вариянту. При особох цо прияли два дози Астра Зенеки, ефикасносц вакцини ше зменшує з 45% – -50% на скоро 0% процив омикрон вариянти у периодзе 20 тижнї од другей дози. При особох цо прияли два дози Файзер або Модерна вакцини ефективносц ше зменшує з 65% – 70% на коло 10% у периодзе 20 тижнї од другей дози. Два до штири тижнї од трецей, бустер, дози ефикасносц вакцини рошнє на 65%-75%, а у периодзе од 5 по 9 тижнї знова ше зменшує на 55%-65%, односно после 10 тижнї на 45%-50%. Кед госпитализация у питаню, указане же єдна доза вакцини була повязана зоз 43% зменшаним ризиком од госпитализациї при симптоматских случайох COVID-19 хтори виволани з омикрон вариянту, два дози вакцини уплївовали на зменшанє ризику од госпитализациї за 55% у чаше 24 тижньох после другей дози вакцини и 40% у периодзе 25 або вецей тижньох после другей дози вакцини, док треца доза вакцини була повязана зоз 74% зменшаним ризиком од госпитализациї у чаше од 2 до 4 тижньох после вакцинациї, з благим зменшаньом ефективносци на 66% после 10 и вецей тижньох од бустер дози. Кед ше комбинує з ефикасносцу вакцинох просцив симптоматскей хороти вкупна ефикасносц вакцини два и вецей тижнї после бустер дози виноши 89%.
Кед у питаню реинфекциї, ризик од додатней инфекциї и дальшого преносу алфа вариянти SARS-CoV-2 при тих при хторих скорей дияґнификовани COVID-19 нїзки (абсолутна стопа: 0-1,1%), зоз защиту хтора ше одражує до 10 мешаци после инициялней инфекциї. Медзитим, ризик од повторйованя инфекциї зоз делта вариянту SARS-CoV-2 у поровнаню зоз предходну алфа вариянту висши за 46% при тих при хторих од предходней инфекциї прешло >180 днї, а у абсолутним смислу тот ризик од реинфекциї з делта вариянту и далєй остал нїзки и виноши коло 1%. У новим звиту (Звит 49) хтори обявел Imperial College London ше преценює же ризик од повторней инфекциї з вариянту омикрон 5,4 раз векши як при делта вариянти. Тото импликує же защита од реинфекциї з омикроном хтору дава предходна инфекция може буц коло 19%.
У складзе з найновшима информациями о COVID-19 Омикрон, Центер за контролу и превенцию хоротох у Атланти принєсол одлуку о зменшованю препорученого тирваня изолациї за охорених од COVID-19, як и мири карантину за особи хтори були у блїзким контакту з охорену особу од COVID-19 у тирваню од 5 днї у домашнїх условийох, на ище додатни 5 днї континуованого ношеня маски кед нам блїзко других особох же би ше зменшало ризик од зарази. Пременка мотивовована з податками з литератури хтори указую же ше векшину преношеня SARS-CoV-2 окончує у вчасней фази хороти, углавним 1-2 днї пред зявеньом симптомох и 2-3 днї по зявеню симптомох. Подобне порученє принєсли и други жеми, так на приклад у Велькей Британиї период изолациї и мира карантину тирваю 10 днї з можлївосцу зменшаня на 7 днї кед особа неґативна на два за шором поробени швидки антиґенски тести и то 6. и 7. днї тирваня изолациї або карантину. У Французкей и Япону период изолациї одредзени на 10 днї, а на Новим Зеланду 10 днї кед особа подполно вакцинована (уключуюци 72 годзини без симптомох), алє 14 днї кед особа нє вакцинована (уключуюци 72 годзини без симптомох). Нємецка, Йордан и Бразил почитую препоручени период тирваня изолациї 14 днї яки предложела Шветова здравствена орґанизация.
Провадзенє контактох ключне за спомалшованє ширеня SARS-CoV-2 и защиту здравя поєдинцох, фамелийох и заєднїци. Циль идентификациї и провадзеня блїзких контактох особох хторим дияґностиковани COVID-19 то вчасна дияґностика и претаргованє дальшого преношеня SARS-CoV-2 зоз швидким идентификованьом и изолацию шицких секундарних случайох COVID-19 хтори можу настац после преношеня з примарних случайох.
З идентификацию и провадзеньом контактох оможлївює ше:
 •   благочасне идентификованє контактох хтори хори од COVID-19;
· совитованє тих хтори хори од COVID-19 же би се безпечно изоловали; информованє тих хтори були у блїзком контакту з даским кому дияґностиковани COVID-19 о їх виложеносци и можлївим ризику од розвою хороти, о потреби карантину у хижних условийох, правилней гиґиєни рукох и респираторней гиґиєни, як и цо най робя кед ше зявя симптоми хороти;
· совитованє тих хтори були у блїзким контакту з даским кому дияґностиковани COVID-19 о крочайох хтори треба же би подняли, у зависносци од їх вакциналного статусу и предходно прелєжаней инфекциї спричинєней зоз SARS-CoV-2;
· тестиранє шицких контактох хтори постаню симптоматски.
Же би провадзенє контактох буле ефикасне, идентификация контактох муши буц швидка. По препорукох Европского центру за контролу и превенцию хороти кажда жем треба же би прилагодзела провадзенє контктох ґу своєй локалней епидемиолоґийней ситуациї и розполагаюцим ресурсом, насампредз людским капацитетом. Аж и кед шицки контакти каждого случая нє идентификовани и провадзени, и далєй ше трима же провадзенє контактох доприноши ґу зменшаню преношеня у комбинациї з другима нєфармацеутскима мирами. У ситуацийох з огранїчених ресурсох провадзенє контактох вше треба же би мало за циль закриц голєм случаї хтори ше случую у окруженю високого ризика, як цо то установи социялней защити за змесценє старих и других особох, шпиталї и други здравствени установи, роботни орґанизациї, гарешти и кампи за вибеженцох же би ше зменшало преношенє и ублажело уплїв COVID-19 на загрожени популациї.

Таблїчка 1 Класификация контактох на основи уровня виложеносци (Жридло: European Centre for Disease Prevention and Control. Contact tracing for COVID-19)

	Контакт з високим ризиком пре виложеносц (блїзки контакт)
	Контакт з нїзким ризиком пре виложеносц

	Особа хтора мала єдну або вецей шлїдуюцу
визложеносц:
•    Особни контакт з хорим од COVID-19 на розстояню хторе менше як два метери длужей як 15 минути у чаше 24 годзинох (аж и нє зашором):
•	Физични контакт зоз случайом COVID-19
•	Директни контакт з инфективнима вилученїнами случаю COVID-19 (напр. под час кашляня)
•	Контакт у завартим просторе (напр. ґаздовство, сала за схадзки, чекальня у шпиталю итд.) або путованє* зоз случайом COVID-19 длужей як 15 минути
• Здравствени роботнїк** або друга особа дава нєпоштредну помоц** случаю COVID19 або лабораторийни роботнїк** цо рукує з прикладнїками
	Особа хтора мала єдну або вецей шлїдуюцу
визложеносц 
• Особни контакт зоз случайом COVID19 на оддалєносци хтора векша як два метери и тирваню дкратшим як 15 минути
•	Буц у завартим простору (напр. ґаздовство, сала за схадзки, чекальня у шпиталю итд.) або путованє* зоз случайом COVID-19 кратше як 15 минути
•	Здравствени роботнїк**  або друга особа хтора директно дава услуги пестованя*** случаю COVID-19 або  лабораторийни    роботнїк**  хтори рукує  з прикладнїками   COVID-19   случаю,   хтори   ношел препоручену
ЛЗО и окончовал одвитуюцу гиґиєну рукох.


COVID-19 случаю, без ношеня препорученей ЛЗО або з можлївим потупеньом хаснованя ЛЗО або отримованя гиґиєни рукох


Таблїчка 2. Препоруки за карантин при блїзких контактох COVID-19 случайох и опциї за прилагодзованє хтори нє засновани на доказох (Извор: European Centre for Disease Prevention and Control. Contact tracing for COVID-19)

	високоефикасни маски (N95/FFP2) [d]

	
	Тестиранє такой после
	Опция 2
	

	
	идентификациї контактох (швидки
	Тестиранє такой после
	

	
	ангиґенски тест або RT-
	идентификациї контакту
	

	
	PCR)[a]
	(швидки ангиґенски тест або RT-
	

	
	И
	PCR)[a]
	

	
	14 днї карантину, кед ше нє
	И
	

	
	роби тестиранє дешатого дня
	10 днї карантину, кед ше нє роби тестиранє седми дзень
	

	Вакцинованє
	Тестиранє такой после
	Тестиранє такой после
	Дзешецдньове ношенє

	особи
	идентификациї контактох (швидки
	идентификациї контакту
	високоефикасни маски

	

	ангиґенски тест або RT-
	(швидки ангиґенски тест або RT-
	((N95/FFP2) [d]

	
	PCR)[a] и карантин до
	PCR)[a] и карантин до
	И

	
	неґативного резултату
	неґативного резултату
	


	
	И
	И
	Швидки антиґенски тест або

	
	

	

	RT-PCR тестиранє пиятого

	
	Швидки ангиґенски тест або RT-
	Швидки ангиґенски тест або RT-
	дня, кед можлїве

	
	PCR тестиранє на 2-4 днї
	PCR тестиранє на 2-4 днї
	И

	
	после неґативного резултата [a]
	после неґативного резултата
	


	
	И
	[a], кед можлїве
	Самопровадзенє симптомох,

	
	

	И
	ношенє маски, отримованє

	
	Самопровадзенє симптомох,
	

	одстояня од других особох и

	
	ношенє маски, отримованє
	Самопровадзенє симптомох,
	керованє контактох зоз

	
	одстояня од других особох и
	ношенє маски, отримованє
	чувствительну популацию, кед

	
	керованє контактох зоз
	одстояня од других особох и
	то можлїве.

	
	чувствительну популацию. 
	керованє контакту з чувствительну популацию, кед то можлїве.
	


[a] тестиранє з гоч хторим швидким антиґенским тестом або RT-PCR треба же би окончовала квалификована особа.
Самотестиранє зоз швидким антиґенским тестом ше нє трима як адекватне за претаргованє карантину. [b] У тей таблїчки термин „вакциновани" ше одноши на особи хтори:
-	Прияли подполну примарну серию вакцини процив COVID-19 под час остатнїх шейсц мешацох.
o   Тирванє защити предмет стаємних виглєдованьох и то треба вжац до огляду.
o   У подручох дзе вариянта Омикрон доминантна, тот период може буц додатно
          скрацени на три мешаци. 
o   Тото ше нє одноши на вакцини хтори шже дава у єдней дози.
-	Особи хтори прияли бустер дозу вакцини процив COVID-19.
o   У подручох дзе вариянта Омикрон доминантна, тот период може буц додатно скрацени на три мешаци.
Предходно инфицирани особи треба же би провадзели препоруки за подполно вакцининовани особи кед прешло менєй як шейсц мешаци од утвердзованя инфекциї. Кед прешло вецей як шейсц мешаци од утвердзованя инфекциї, треба почитовац препоруки за нєвакциновани особи.
[c] Кад ше препоручує кратше тирванє карантину, резидуални ризик од дальшейг трансмисиї SARS-CoV-2 рошнє. Прето, з ношеньом маски, особи хтори идентификовани як блїзки контакти треба советовац же би икеровали контакти з другима особами кед то нє нєобходне, окреме зоз чувствительнима поєдинцами.
[d] [bookmark: _GoBack]Там дзе препоручена маска високей ефикасносци, треба хасновац маски типа FFP2 (або еквивалентни) без вентилу. Же би були ефективни, тоти маски треба ношиц правилно цали час. Тест припиваня ше препоручує, окреме за особи хтори робя у здравстве.

